
Atzo, Uztailak 23, jende andana bildu ginen berriro ere Bilbon Israelek Gazan burutzen ari den
sarraskia salatzeko eta Palestina osoari gure elkartasuna adierazteko. Manifestazioa, Bizkaiko
BDZ nodoak deia egiten zuen. Bihotz Sakratuaren plazan hastekoa zenean, Ertzain ugari
agertu ziren manifestaziorako baimena eskatuz (beraiei ez omen zitzaien iritsi manifarako
komunikazioa), eta bideokamerekin manifestazioan parte hartu behar zuen jendea grabatu
zuten. Hasierako tentsio unea pasatuta, eta indar polizialaren 3 furgoiaz inguratuta,
manifestazioak aurrera egin zuen Plaza Eliptikoraino "Israel Genozida" "Israeli Boikot" eta
"Palestina Askatu" bezalako oihuen artean. Plaza eliptikoan (Estatuko ordezkaritzaren aurrean)
deitzaileen izenean komunikatua irakurri zen eta amaiera eman zitzaion mobilizazioari.

